







УДИРДТГАЛ
Факторингийн тухай анхдагч хуулийн төслийг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” [footnoteRef:1]/цаашид “аргачлал” гэх/-ын дагуу тооцов.  [1:  Хууль тогтоомжиг хэрэгжүүлэхтэй холбогдон гарах зардлын тооцоог хийх аргачлалын Хавсралт 1] 


Зардал тооцсон субъект:
1. Төрийн байгууллагын зардал-Улсын төсвийн ачаалалтай холбогдсон зардал; 
2. Тусгай зөвшөөрөл эзэмшигчдийн зардал-Хууль тогтоомжоор хүлээсэн үүргийг хэрэгжүүлэхтэй холбогдсон зардал;
3. Иргэн-Хуулийн төслөөр тусгайлсан үүрэг ногдуулаагүй тул зардлын субьект болохгүй байна.
Уг аргачлалд заасан журмын дагуу зардлыг төрийн байгууллагын зардал, хуулийн этгээдийн зардал, иргэнд үүсэх зардал гэсэн гурван төрлөөр тооцдог бөгөөд Факторингийн тухай хуулийн төсөл дэх зохицуулалтууд нь төрийн байгууллага болон хуулийн этгээдэд зардал үүсгэхээр байна.

Иймд хуулийн төслийн зардлыг урьдчилан тооцохдоо түүнийг хэрэгжүүлэх төрийн байгууллага болон хуулийн этгээдэд үүсэх зардлыг тоймлон гаргах, хуулийн төслөөр шинээр бий болгож байгаа үүргийн хүрээнд зардал үүсгэх боломжтой зүйл, заалтуудыг авч үзэн зардал тус бүрээр тооцож, мөн эдгээр байгууллагад үүсэх зардал, ачааллыг бууруулах боломжтой эсэхийг судлан, боломжит хувилбарыг дэвшүүлэхийг зорьсон.

Хууль тогтоомжийг хэрэгжүүлэхтэй холбогдон гарах зардлыг тооцоход дор дурдсан нийтлэг зарчмыг баримтлан ажилласан болно. Үүнд:
- гүйцэтгэх үүрэг нэг бүрийг оновчтой тодорхойлох;
- үүрэг гүйцэтгэхэд зарцуулах хугацааг тогтооход бодитой хандах;
- бодит тоо баримт, мэдээлэлд тулгуурлах;
- аргачлалд заасан тооцоо хийх үе шатыг баримтлах.
Санхүүгийн зохицуулах хороо, тусгай зөвшөөрөл эзэмшигчдэд хуулийн төслийн зохицуулалтаас үүдэх чиг үүргийг хэрэгжүүлэх, зохицуулалтын арга хэрэгслээр хангахад тодорхой үүргийг бий болгох бөгөөд аргачлалд заасны дагуу зардлыг дараах байдлаар тооцоолов.
1. Төрийн байгууллагын зардал 
	Хуулийг төслийг хэрэгжүүлэхэд улсын төсөвт үүсэх ачааллыг тооцохын тулд тухайн ажил үйлчилгээг гүйцэтгэхэд шаардагдах хүний нөөцийн хэрэгцээг тодорхойлж, нэг албан хаагчид шаардагдах зардлаар үржүүлэн тооцох замаар дараахь үе шаттайгаар гаргалаа:
1. Хуулийн төсөлд тусгагдсан төрийн байгууллагын гүйцэтгэх үүрэг буюу ажил, үйлчилгээ нэг бүрийг тодорхойлох;
2. Ажил, үйлчилгээг гүйцэтгэх хугацааг тодорхойлсны үндсэн дээр шаардлагатай хүний нөөцийн хэрэгцээг тогтоох;
3. Хүний нөөцтэй холбоотой гарах зардлыг урьдчилан тооцох;
4. Бусад зардал буюу материаллаг зардлыг нэгтгэн тооцох;
5. Хувилбарыг нягтлах.
Хуулийн төсөлд тусгагдсан төрийн байгууллагуудын гүйцэтгэх үүрэг буюу ажил үйлчилгээг нэг бүрчлэн түүвэрлэн, хийж гүйцэтгэх үйл явцын дагуу уялдаа холбоог харгалзан тодорхойлохдоо ажил үйлчилгээнд хэрэгжүүлэх, хэмжих боломжтой ажлыг хамааруулсан бөгөөд үйл ажиллагаа тус бүрт зарцуулах хугацааг тооцохдоо төрийн байгууллагад хийгддэг адил төстэй үйлчилгээг судалж, холбогдох мэргэжилтнүүдийн ажлын байрны зураг авалтын үр дүнд гаргасан хугацаан дээр үндэслэн тэдгээрийн гүйцэтгэх хугацааг тодорхойлон тооцлоо. Шаардагдах ажлын цагийг Хөдөлмөрийн тухай хуульд тусгагдсан ажиллах цагийн горимтой харьцуулан авч үзэхдээ нэг жилд ажиллах өдөр, цаг, минут гэсэн хэмжигдэхүүнд тулгуурласан.
1 жил = ажлын 260 өдөр
1 өдөр = ажлын 8 цаг /хөдөлмөрийн хуулийн дагуу/
1 цаг = ажлын 60 минут
Жилд 260 ажлын өдөр буюу /260 х 8/ 2080 ажлын цаг буюу /2080 х 60/ 124,800
минут ажиллана.
1.1. Байгууллагын гүйцэтгэх үүрэг буюу ажил, үйлчилгээг тодорхойлох
Санхүүгийн зохицуулах хороо
Факторингийн тухай хуулийн төслийн 4 дүгээр бүлэгт  факторингийн үйл ажиллагаанд хяналт тавих, зохицуулалт хийх байгууллагаар Санхүүгийн зохицуулах хороог тогтоож, санхүүгийн үйл ажиллагааг зохицуулах нэмэлт чиг үүрэг тогтоосонтой холбогдуулан төрийн байгууллагад үүсэх хүний нөөцийн зардлыг доор дурдсанаар тооцов.
1.1.1. Факторингийн үйл ажиллагаа эрхлэх тусгай зөвшөөрөл, зөвшөөрөл олгох, бүртгэх, түдгэлзүүлэх, сэргээх, хүчингүй болгох
Хороо банк бус санхүүгийн үйл ажиллагаа эрхлэх тусгай зөвшөөрөл, зөвшөөрөл олгох, бүртгэх үйл явцыг дараах үе шаттай хэрэгжүүлэхээр тооцлоо. Үүнд:
а/ Зөвлөгөө өгөх;
б/ Тусгай зөвшөөрлийн баримт бичгийг цахимаар болон бичиг хэрэгт хүлээн авах;
в/ Баримт бичгийг хянаж, дүгнэлт гаргах;
г/ Холбогдох дүгнэлтийг эрх бүхий албан тушаалтнуудад танилцуулж, шийдвэрлүүлэх. 
1.1.2. Факторингийн үйл ажиллагааны санхүүгийн тайлагнал, аудит
Хороо тусгай зөвшөөрөл, зөвшөөрөл санхүүгийн тайланг нягтлах, аудитын байгууллагыг томилж, дүгнэлт гаргах, нийтэд мэдээлэх үйл явцыг дараах үе шаттай хэрэгжүүлэхээр тооцлоо. Үүнд:
	а/ Санхүүгийн тайланг цахимаар болон бичиг хэрэгт хүлээн авах;
	б/ Аудитын байгууллагаас дүгнэлтийг хүлээн авч, санхүүгийн тайлантай тулган баталгаажуулах;
	в/ Аудитын дүгнэлтийг нийтэд мэдээлэх.
1.1.3. Тусгай зөвшөөрөл эзэмшигчийн үйл ажиллагаанд хяналт тавьж, шалгалт хийх, албадлагын арга хэмжээ авах
Хороо тусгай зөвшөөрөл эзэмшигчийн үйл ажиллагаанд хяналт тавих үйл явцыг дараах үе шаттай хэрэгжүүлэхээр тооцлоо. Үүнд:
а/ Тусгай зөвшөөрөл эзэмшигчийн үйл ажиллагаанд зайны хяналт тавьж, эрсдэлд суурилсан хяналт шалгалт хийх;
б/ Ирүүлсэн тайлан мэдээг хянах, судлах, санал боловсруулах;
в/ Хяналт шалгалтын дүгнэлт боловсруулах;
г/ Холбогдох дүгнэлтийг эрх бүхий албан тушаалтнуудад танилцуулж, шийдвэрлүүлэх. 
Төрийн байгууллагын гүйцэтгэх ажил, үйлчилгээг тодорхойлохдоо 2024 оны гүйцэтгэлд суурилан тооцов.  
	№
	Тусгай зөвшөөрөл, зөвшөөрөл, бүртгэлийн төрөл
	Зөвлөгөө өгөхөд зарцуулагдах хугацаа (минут)
	Бичиг хэрэгт хүлээн авсан баримт бичгийг хянан, танилцуулга бичихэд зарцуулагдах хугацаа (минут)
	Танилцуулгыг ЭБАТ-нуудад танилцуулж, шийдвэрлүүлэхэд зарцуулагдах хугацаа (минут)
	Нийт минут
	Давтамж /жилээр/
	Хүний нөөцийн хэрэгцээ (минут)

	1
	Хяналт шалгалт хийх 
	3720
	4
	14,880

	2
	Хувьцаа эзэмшигчдийн бүрэлдэхүүн, хувь нийлүүлсэн хөрөнгийн хэмжээ, бүтэцэд өөрчлөлт оруулах
	60
	180
	120
	360
	10
	3,600

	3
	Оноосон нэр өөрчлөх зөвшөөрөл олгох
	30
	60
	120
	210
	15
	3,150

	5
	Түдгэлзүүлэх, сэргээх, хүчингүй болгох 
	180
	360
	180
	720
	3
	2,160

	6
	Тусгай зөвшөөрөл олгох
	120
	360
	240
	840
	10
	8,400

	7
	Нэгж байгуулах зөвшөөрөл олгох
	60
	240
	150
	450
	20
	9,000

	8
	Гүйцэтгэх удирдлагын өөрчлөлт 
	20
	30
	40
	90
	60
	5,400

	9
	Хаяг байршлын өөрчлөлт
	20
	30
	40
	90
	60
	5,400

	10
	Өөрчлөн байгуулах 
	60
	360
	120
	540
	2
	1,080

	Нийт
	550
	1620
	1010
	3300
	180
	38190


Зөвлөгөө өгөхөд зарцуулагдах хугацаа: Өргөдөл гаргагч нэгж этгээдийн хүсэлтийн баримт бичгийн шаардлагыг хангуулах хүрээнд хууль тогтоомж, журамд тавигдсан шаардлагын талаар зөвлөгөө өгөх давтамж хамгийн багадаа 2-оос доошгүй байдаг ба нэгж этгээдэд зарцуулах дундаж хугацаа хамгийн багадаа 2 цагаас доошгүй;
Бичиг хэрэгт хүлээн авсан баримт бичгийг хянан, танилцуулга бичихэд зарцуулагдах хугацаа: Ирүүлсэн баримт бичгийг хянахад нотлох баримт бичгийн шаардлагыг хангуулахтай холбоотойгоор хамгийн багадаа 2-оос доошгүй цаг, танилцуулга бичих үйл явц 2-4 цаг, хяналт тавих болон танилцуулга бичигдэж дуусах хүртэлх нийт хугацаа тухайн асуудлаас хамааран харилцан адилгүй;
Танилцуулгыг ЭБАТ-нуудад танилцуулж, шийдвэрлүүлэхэд зарцуулагдах хугацаа: Нэг танилцуулга бүрэн хянагдаж, Хорооны хуралдаанаар хэлэлцүүлэгдэн шийдвэрлэгдэх хугацааны дундаж бодит цагаар 2 цагаас доошгүй  байх ба нийт хугацаа тухайн асуудлаас хамааран харилцан адилгүй;
1.2. Ажил, үйлчилгээг гүйцэтгэх хүний нөөцийг тодорхойлох
Энэхүү ажлыг гүйцэтгэх ажилтан нь дундаж түвшний захиргааны ажилтан байх ба төрийн захиргааны албан хаагчийн зэрэглэлээс дундажлан АА-9 ангиллын тарифт цалин сарын 3,300,000[footnoteRef:2] төгрөгийг тооцооллын сууриар авч үзлээ.  [2: ] 

	№
	 Үзүүлэлт
	1 албан хаагч
	Албан хаагчдын тоо
	Шууд хөдөлмөрийн зардал

	1.    
	Төрийн албан хаагчийн дундаж цалин 
	3,300,000
	18
	59,400,000

	2.    
	Жилийн цалин 
	39,600,000
	
	712,800,000

	3.    
	Ажлын хоног /жилийн/
	260
	
	4680

	4.    
	Жилийн ажлын минут 
	38,190
	
	687,420

	5.   
	1 минутын цалин 
	1,037
	
	


1.3. Гарах зардлыг урьдчилан тооцох;
Хорооны төрийн албан хаагч нэг минутад дунджаар 1,037 төгрөгийн цалин авдаг гэж үзвэл хүний нөөцийн хэрэгцээнд суурилсан шууд хөдөлмөрийн зардал дараах байдалтай байна:
	№
	Тусгай зөвшөөрөл, зөвшөөрөл, бүртгэлийн төрөл
	Хүний нөөцийн хэрэгцээ (минут)
	1 минутын дундаж цалин
	Хүний нөөцийн зардал

	1
	Хяналт шалгалт хийх 
	14,880
	1,037
	15,430,560.00

	2
	Хувьцаа эзэмшигчдийн бүрэлдэхүүн, хувь нийлүүлсэн хөрөнгийн хэмжээ, бүтэцэд өөрчлөлт оруулах
	3,600
	
	3,733,200.00

	3
	Оноосон нэр өөрчлөх зөвшөөрөл олгох
	3,150
	
	3,266,550.00

	4
	Түдгэлзүүлэх, сэргээх, хүчингүй болгох 
	2,160
	
	2,239,920.00

	5
	Тусгай зөвшөөрөл олгох
	8,400
	
	8,710,800.00

	6
	Нэгж байгуулах зөвшөөрөл олгох
	9,000
	
	9,333,000.00

	7
	Гүйцэтгэх удирдлагын өөрчлөлт 
	5,400
	
	5,599,800.00

	8
	Хаяг байршлын өөрчлөлт
	5,400
	
	5,599,800.00

	9
	Өөрчлөн байгуулах 
	1,080
	
	1,119,960.00

	Нийт
	55,033,590.00


1.4.Гарах зардлыг нэгтгэн тооцох
Төрийн байгууллагын үйл ажиллагаатай холбогдон гарах материаллаг болон материаллаг бус бусад зардлыг тооцохдоо Хорооны 2025 оны жилийн эцсийн төсвийн гүйцэтгэлд сууриллаа. 
	Нэгтгэн тооцсон зардал
	Нэгжид ногдох зардал
	Нийт зардал
/18 албан хаагч/

	 Цалин хөдөлмөрийн хөлс 
	 
	712,800,000

	 Ашиглалтын зардал 
	39,700
	7,134,000

	 Хангамжийн зардал 
	139,000
	2500,000

	 Урсгал зардал 
	77,778
	1,400,000

	 Томилолтын зардал 
	197,800
	3,560,000

	 Бусад зардал 
	26,700
	4,800,000

	 Нийт 
	480,978
	732,194,000


1.5. Хувилбарыг нягталж, үр дүнг танилцуулах
Факторингийн үйл ажиллагаатай холбоотой зохицуулалтад шаардагдах ажлын гүйцэтгэл,  хяналтыг сайжруулахтай холбогдох чиг үүргийг өнөөгийн хүний нөөцийн хэрэгцээгээр хариуцан ажиллах боломжтой байна. Хуулийн төслийг хэрэгжүүлэхтэй холбогдуулан улсын төсөвт дарамт үүсгэхгүй бөгөөд нийт 732.2 сая төгрөгийн зардал гарахаар байна.
2. Хуулийн этгээдийн зардал 
Хуулийн төслийн хэрэгжилтийг хангуулах ажлын хүрээнд тусгай зөвшөөрөл эзэмшигчдэд үзүүлэх нөлөөллийг тодорхойлох нь хуулийн зохицуулалтын хэрэгжих магадлалыг харуулах чухал нөлөөтэй. 
Факторингийн тухай хуулийн төслөөр банк бус санхүүгийн байгууллагууд хэд хэдэн тодорхой үүрэг хүлээсэн бөгөөд тусгай зөвшөөрөл шинээр авах, үйл тусгай зөвшөөрөл эзэмшигч нь эрхэлж буй үйл ажиллагааны төрлийнхөө хүрээнд оноосон нэрээ өөрчлөх, холбогдох тайлан, мэдээг сар, улирлаар Хороонд хүргүүлэх, зөвшөөрөгдсөн аудитын байгууллагаар санхүүгийн тайлангаа баталгаажуулж, нийтэд мэдээлэх зэрэг үүрэг хүлээж байгаатай холбогдуулан анхдагч хуулийн эрх зүйн хэм хэмжээг хэрэгжүүлэхэд хуулийн этгээдэд үүсэх ачааллыг “хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу тодорхойлон хуулийн этгээдийн зардлыг дараах үе шаттайгаар тооцлоо. Үүнд: 
1. Хуулийн этгээдийн гүйцэтгэх үүргийг тогтоох
2. Зардлыг тооцох
3. Тоон үзүүлэлтийг тооцох
4. Нийт зардлын дүнг тооцож гаргах
5. Хялбарчлах боломжийг шалгах

2.1. Хуулийн этгээдийн гүйцэтгэх үүргийг тооцох
2.1.1. Факторингийн үйлчилгээ эрхлэх тусгай зөвшөөрөл хүсэх
Факторингийн үйлчилгээ эрхлэх тусгай зөвшөөрөл хүсэхдээ цахимаар хандах ба Хорооноос баталсан маягтын дагуу үйл ажиллагаа эрхлэх тусгай зөвшөөрөл хүссэн өргөдөл, холбогдох баримт бичгийг ирүүлэхийн тулд шинээр үүсгэн байгуулагдсан эсхүл үйл ажиллагааны хэлбэрээр өөрчилж буй хуулийн этгээдэд гарах зардлыг дараах байдлаар тооцоолов 
	№
	Бүрдүүлэх баримт бичиг
	Зарцуулах хугацаа

	1
	Хорооноос баталсан маягтын дагуу үйл ажиллагаа эрхлэх тусгай зөвшөөрөл хүссэн өргөдөл;
	10 мин

	2
	Хувьцаа эзэмшигчдийн хурлын тэмдэглэл, шийдвэр;
	240 мин

	3
	Дүрэм, холбогдох үйл ажиллагааны журам;
	480 мин

	4
	Хуулийн этгээдийн улсын бүртгэлийн гэрчилгээний хуулбар;
	10 мин

	5
	Хорооноос тогтоосон хувь нийлүүлсэн хөрөнгийн доод хэмжээг хангасан болохыг нотлох банкны тодорхойлолт, холбогдох дансны хуулга;
	10 мин

	6
	Хувьцаа эзэмшигчийн хувь нийлүүлэх хөрөнгийн эх үүсвэр нь хууль ёсны үйл ажиллагааны орлогоос бүрдсэн болохыг нотлох баримт бичиг;
	10 мин

	7
	Үйл ажиллагааны бизнес төлөвлөгөө;
	960 мин

	8
	Санхүүгийн эхлэлтийн тайлан;
	10 мин

	9
	Хувьцаа эзэмшигч, эрх бүхий албан тушаалтан, боловсон хүчин, техник, тоног төхөөрөмж, ажлын байрны талаарх мэдээлэл.
	60 мин

	
	Нийт
	1790 мин


	Зардлыг тооцохын тулд дээрх баримт бичгүүдийг бүрдүүлэхэд шаардлагатай хугацааг ажлын хөлсөөр үржүүлэн тооцох бөгөөд 2025 онд зах зээлд үйл ажиллагаа явуулж буй банк бус санхүүгийн байгууллагуудаас сарын дундаж цалин ойролцоогоор 3,500,000 төгрөг байна. 
	Нэг ажилчинд жилд 260 ажлын өдөр байдаг гэж тооцвол 1 өдөр нь ажлын 8 цагтай тул 1 жилийн хугацаанд 1 ажилтан 2080 цаг буюу 124,800 минут ажиллана. 
	Банк бус санхүүгийн байгууллагын нэг ажилтны дундаж цалин 3,500,000 төгрөг буюу жилд 42,000,000 төгрөг гэж тооцвол нэг минутын ажлын хөлс 336,5 төгрөг байна. 
	Факторингийн үйлчилгээ эрхлэх тусгай зөвшөөрөл хүсэхэд хуулийн этгээдийн нэг ажилтаны шууд хөдөлмөрийн зардал 336.5 төгрөг/ мин* 1790 мин= 602,403.85 төгрөг зарцуулна. 
	Дээрх зардал дээр хуулийн этгээд үүсгэн байгуулах, төрийн байгууллагаас холбогдох авах лавлагаа мэдээлэл хүсэх, нотариатын болон бичиг хэргийн болон улсын тэмдэгтийн хураамжийн зардал дундаж зардлыг нэмж тооцвол 1,202,400 төгрөг байна.
	Тоон үзүүлэлтийг тооцох: Нэг жилийн хугацаанд Хорооноос дунджаар 10 хуулийн этгээд факторингийн үйл ажиллагаа эрхлэх тусгай зөвшөөрөл хүсдэг гэж үзвэл нийт зардал 12,024,040 төгрөг байна. 
	Хялбарчлах боломж: Факторингийн үйлчилгээ эрхлэх хуулийн этгээд үүсгэн байгуулахад бүрдүүлэх баримт бичигт өөрчлөлт оруулахгүй гэж үзэж холбогдох тооцооллыг хийсэн бөгөөд хуулийн төсөлтэй холбогдуулан тусгай зөвшөөрөл хүсэхтэй холбоотой тогтмол зардалд өөрчлөлт орохооргүй байна. 

